
& Resumo: A Directiva Marco da auga (Directiva 2000/60/CE) € a norma basica que preside, desde o
ano 2000, a xestion das augas da Unién Europea e supuxo, no momento da stia aprobacién, un cambio
de filosofia na tradicional xestién dos recursos hidricos. Dunha concepcién “desenvolvista”, baseada
no aproveitamento dos rios para todo tipo de usos e demandas, pasase a unha vision “conservadora”
cuxo obxectivo é a prevencion, a conservacion e a recuperacion do bo estado ecoléxico das masas
de auga asi como o seu uso sostible. En segundo lugar, a Directiva Marco da auga (DMA) consagra
a participacién publica como un dos piares da nova politica da auga. A DMA diferencia tres formas
de participacién publica: o acceso & informacion; a consulta puiblica en todas as fases do proceso de
planificacion; e, en terceiro lugar, a implicacién activa no proceso de planificacion. Galicia conta con
dudas demarcacions hidroléxicas diferentes: Galicia-Costa, que abrangue as concas internas galegas (cuxa
xestion é competencia da Xunta de Galicia que exerce a través do organismo auténomo Augas de Galicia)
e a Mifio-Sil, integrada polas concas internacionais dos rios Mifio e Limia (competencia estatal que asume
a Confederacion Hidrografica do Mifio-Sil). Este artigo analiza as experiencias de participacion publica
desenvolvidas por ambas as dias administracions durante a Gltima fase do proceso de planificacion,
correspondente coa elaboracién, consulta publica e aprobacién dos documentos definitivos dos plans
hidroldxicos de ambas as dlas concas. Analizanse os obxectivos da participacion publica establecidos pola

Vol. 8_n°.2_ 2013 (xullo-decembro)_Administracién & Cidadanfa | ISSN: 1887-0287 %9



Isabel Lema Blanco e Ricardo Garcia Mira

DMA asi como os métodos e as actividades desenvolvidas en ambas as das demarcacions para promover
a informacion, consulta e participacion publica sobre os plans hidrol6xicos de Galicia-Costa e Mifio-Sil.

& Palabras clave: plans hidroléxicos, participacion publica, concas galegas, Directiva Marco da auga,
aprendizaxe social.

& Abstract: The EC Water Framework Directive 2000/60 is the basic rule that presides, since 2000,
the water management of the European Union. It has led, at the time of approval, a change in the
philosophy of the traditional management of water resources. From a “developmentalist” conception,
based on the use of rivers for all uses and demands, a new “conservative” vision is addressed, which
aims prevention, conservation and recovery of the good ecological status of water masses, as well as
its sustainable use. Second, the Water Framework Directive (WFD) establishes public participation as
one of the pillars of the new water policy. The WFD distinguishes three forms of public participation:
access to the information , public consultation at all stages of the planning process and, thirdly, active
public involvement in the planning process. Galicia has two different hydrological boundaries: Galicia-
Coast, covering Galician inland basins (which are managed by the Government of Galicia through the
autonomous organization “Augas de Galicia”) and the Mifio-Sil, composed of international basins of the
Mifio and Limia (state responsibility assumed by Hydrographic Confederation of Mifio-Sil rivers). This
article discusses the experiences of public participation developed by both administrations during the last
phase of the planning process, corresponding to the development, public consultation and approval of
the final documents of the management plans of both watersheds. Objectives of public participation set
by the WFD and the methods and activities in both districts to promote information, consultation and
public participation on hydrological plans of Galicia-Coast and Minho-Sil are analyzed.

& Keywords: management plans, public participation, Galician basins, Water Framework Directive, social
learning.

1. INTRODUCION

Participacion publica na politica de auga da UE

A Directiva Marco da Auga (Directiva 2000/60/CE) é a norma basica que preside, desde
0 ano 2000, a xestién das augas da Unién Europea e establece, como obxectivo central,
a prevencion, conservacion e recuperaciéon do bo estado ecol6xico das masas de auga asi
como o seu uso sostible. Para levar a cabo esta nova xestion, a nova norma europea propén
unha serie de principios baseados na sostibilidade ambiental, a racionalidade econémica, o
principio de precaucién e adaptacion, non deterioracion e, finalmente, a xestién participativa.
Este Gltimo principio implica que os novos plans hidroléxicos de conca deben ser froito de
intensos procesos de participacién cidada, desde o comezo, non sendo esta reducida aos
periodos de consulta legalmente previstos. A DMA no seu artigo 14 entende a participacion
publica como aquel proceso que permite as persoas influir no resultado dos plans e proxectos,
co propésito de mellorar os procedementos de decision e de ter en conta o cofiecemento do
usuario, a experiencia compartida e as evidencias cientificas (Ridder et al, 2005).

Neste sentido, o artigo 14 da Directiva Marco da Auga vai mais ala dos requisitos de
informacioén, consulta e transparencia recollidos na lei 9/2006, sobre avaliacién dos efectos
de determinados plans e programas no medio ambiente ou na Lei 27/2006, pola que se
regulan os dereitos de acceso & informacién, de participacion publica e de acceso & xustiza
en materia de medio ambiente.

A DMA define como publico interesado ou afectado a calquera persoa fisica ou xuridica
gue ten un interese ou unha implicacién nun problema ben porque esta directamente
afectado ou porque a sta participacién pode influir no resultado. Todas as partes interesadas
na xestion da auga (usuarios, administraciéns publicas, afectados en xeral) deberian ser
participes do proceso de planificacién, como tamén debe selo o publico en xeral e iso debido
a que a devandita implicacién cidada mellora a administracién de auga e axuda a resolver
conflitos a través do didlogo, conseguindo un maior apoio social na xestién dos recursos
(CIS, 2003; Ridder et al, 2005), unha mellor comprensién e confianza nas decisiéns tomadas
e todo iso a través dun beneficioso proceso de aprendizaxe social (Luyet et al., 2012; Pahl-
Wostl et al, 2007).

A Comisién Europea, a través do Documento Guia n.°8 da estratexia comin de implantacion
da DMA (CIS, 2003) realiza unha serie de recomendaciéns metodoldxicas sobre como deben
desenvolverse os devanditos procesos participativos. En primeiro lugar establece como
requisito que a cidadania debe dispofier do tempo, os espazos e os medios necesarios
para a sGa implicacién activa; a participacién debe darse en todas as etapas (elaboracién
do diagnéstico de partida, determinacién dos obxectivos, desefio do plan de medidas,
implementaciéon e seguimento); debe ser un proceso transparente; e, finalmente, estara
acompafada de actuaciéns de sensibilizacién e educacién ambiental.

A DMA recolle a necesidade de informar sobre os resultados do proceso participativo,
non sé as institucions europeas, senén tamén aos propios cidadans. Propuxéronse diversos
indicadores de calidade que avalian a calidade da participacién puablica durante o novo
proceso de planificacién. Indicadores que tefien en conta a informacién facilitada, a seleccién
dos participantes, o nivel de satisfaccion dos involucrados, as contribuciéns feitas polos
axentes implicados e mesmo a proporcionalidade dos recursos destinados a participacién
activa en relacién cos recursos totais destinados ao plan hidrol6xico (CIS, 2003).

O desenvolvemento de procesos de participacion publica no Estado

Espariol

A Directiva Marco da Auga é unha importante e ambiciosa lexislacion que requiriu dos
estados membros o desenvolvemento de novas formas de gobernanza, cuxa implementacién
foi bastante lenta e dificultosa en Europa (Bourblanc et al, 2013) e tamén no territorio espafiol
(Hernandez-Mora et al, 2010; Spluga et al, 2011; Spluga & Subirats, 2010). Son varios os
estudos que xa analizaron e compararon a calidade dos procesos participativos nas distintas
demarcaciéns hidrogréficas (Prat, 2012; Marquez & Gamez, 2013; Herndndez-Mora, 2012)
e moitos deles salientan o importante paso que supuxo a DMA de cara & democratizacién da
xestién da auga, dotandoos dunha maior transparencia e un aumento notable da informacién
dispoiiible (especialmente a través de Internet) para calquera persoa interesada.

Cémpre sinalar que en Espafa existia xa unha longa tradicién de participacién dos
usuarios na xestion da auga, a través da representacion das comunidades de regantes, a
industria ou as compafiias hidroeléctricas nos érganos consultivos das confederaciéns
hidrograficas ou no “Consello da auga”. Porén, malia a transposicién da Directiva Marco da
Auga ao ordenamento espafiol, este espazo de participacion non se abriu suficientemente
a aqueles usuarios sen intereses econémicos nin tampouco ao publico en xeral, estando
certamente limitado o acceso deste Ultimo aos procesos de toma de decisiéns (Espluga-
Subirats, 2008). Asi, pareceria que as autoridades competentes fixeron prevalecer os intereses
privados por enriba dos intereses sociais ou altruistas, como a conservacién ambiental ou os
valores culturais (Mora & Ballester, 2012).

Diversos estudos (Espugla & Subirats, 2008; Hernandez Mora & Ballester, 2012; De
Stefano, 2012) sinalan que nalguns territorios do Estado, a participacion publica caracterizouse
por desenvolverse durante curtos periodos de tempo e unicamente nas Gltimas fases da
planificacién, sen permitir unha discusion real e unha diagnose comiin sobre os problemas e
sen que as persoas fosen involucradas realmente nos procesos de decisién. Algunhas oficinas
de planificacién non foron capaces de integrar axeitadamente os procesos participativos
dentro da xestion integral dos recursos hidricos e, noutros casos, a falta de compromiso
politico e de apoio institucional aos procesos participativos (Hernandez-Mora, 2012) puido
ter producido unha perda de credibilidade no proceso por parte dos participantes (Espluga
et al, 2011).

En Galicia existen dias demarcacions hidrogréficas: Galicia-Costa e Mifio-Sil (ver Figura
1). Galicia-Costa -dependente da Xunta de Galicia e xestionada polo organismo auténomo
Augas de Galicia- abrangue as concas internas galegas. Cobre unha superficie de 12.988 km?
na que residen un total de 2.036.770 habitantes (156 habitantes/km?). Pola outra banda,
a Demarcaciéon Hidrogréfica do Mifo-Sil -dependente do goberno central- cobre unha
area de 17.619 km?, cunha poboacién de 858.310 residentes (49 residentes/km?) e que se
corresponde co territorio das concas do Mifio e o Limia.

O novo proceso de planificacién comeza en Galicia (tras a transposiciéon da Directiva
Marco da Auga a lexislacién espafiola) coa publicacién e consulta pablica dos Documentos
Iniciais de Planificacién (calendario, programa de traballo e plan de participacion publica)
por parte das ddas administracions competentes. A continuacién someteuse a consulta
publica e aprobéronse os Esquemas Provisionais de Temas Importantes (EPTI) e, finalmente,
os documentos correspondentes cos borradores dos plans hidroléxicos de Galicia-Costa
e Mifo-Sil foron publicados, sometidos a consulta publica e aprobados en 2011 e 2012
respectivamente.

Figura 1: Division do territorio de Galicia en ddas
demarcacions hidrograficas Galicia-Costa e Mifo-Sil

2. METODOLOXIA

O presente artigo analiza os obxectivos, ferramentas e actividades desenvolvidas durante
os procesos de informacién, consulta e participacion publica dos plans hidroléxicos aprobados
por Augas de Galicia e a Confederaciéon Hidrografica do Mifio-Sil. Tratase de analizar se
os xestores publicos foron capaces de implicar aos cidadans nos devanditos procesos de
planificacién, tendo en conta a sda experiencia, opinions, valores e intereses. Realizase unha
avaliacién do cumprimento dos obxectivos establecidos pola DMA respecto da participacion
activa da cidadania.

A metodoloxia empregada neste estudo consistiu na andlise en profundidade de toda a
documentacién achegada por ambas as duas oficinas de planificacién hidroléxica, especialmente
durante os anos 2010 a 2012. Revisaronse as paxinas webs corporativas para obter informacion
sobre as actividades desenvolvidas e, finalmente, contrastaronse os devanditos datos coa
documentacién oficial publicada nos documentos definitivos dos plans hidroléxicos aprobados
en 2012 (Galicia-Costa) e 2013 (Mifio-Sil), nos seus anexos e apéndices.

A andlise realizouse atendendo aos diferentes aspectos: (1) a informacién posta a
disposicién do publico; (2) seleccién de participantes; (3) desefio do proceso participativo; (4)
contribuciéns do publico aos plans hidrol6xicos; (5) satisfaccion cos procesos participativos
e os resultados do mesmo.

3. ANALISE DOS PROCESOS DE INFORMACION, CONSULTA E
PARTICIPACION PUBLICA DESENVOLVIDOS NAS DUAS CONCAS
GALEGAS

Neste artigo realizase unha revisién da participacién piblica impulsada polos organismos
da conca galega e estatal durante o periodo de elaboracién e consulta plblica do borrador
do Plan Hidroléxico de conca, que se desenvolveu principalmente durante os anos 2010 a
2012 (unha vez aprobado o ETI). Analizanse os tres niveis de participacién diferenciados na
propia Directiva Marco da Auga (DMA): informacién Publica (informacién dispofiible sobre
o plan e os procesos de decision publica), consulta publica (periodo oficial de presentacién
de alegaciéns por parte de interesados e pulblico en xeral ante un plan ou decisién das
autoridades) e participaciéon activa (implicaciéon das persoas e entidades interesadas ou
afectadas e o publico en xeral nos procesos de decisién).

Informacién proporcionada polas oficinas de planificacion hidroléxica.

Toda a informacién referente ao proceso de planificacién publica foi publicada
principalmente a través das paxinas web oficiais de Augas de Galicia (que elaborou unha Web
ad hoc para o proceso de planificacion hidroléxica) e da Confederacién Hidrografica do Mifo-
Sil, onde se incorporou toda a normativa de interese e os documentos relativos a planificacién
publicados ao longo das diferentes fases do proceso planificador, como os documentos de
referencia, o Esquema de Temas Importantes e o Proxecto de Plan Hidroléxico, asi como
folletos informativos de caracter xeral sobre Directiva Marco da Auga.

Co obxectivo de adaptar o contido dos plans hidroléxicos aos diferentes niveis de
cofiecemento, ambas as duas oficinas de planificacion publicaron documentos de sintese
dos mesmos. Porén, cémpre dicir que sé na Ultima fase do proceso se fixo un maior esforzo
por publicar documentos mais divulgativos ou didacticos (ver taboa 1). A Confederacién
Hidrografica do Mifio-Sil publicou na sGa paxina web un documento divulgativo sobre o
Plan Hidroléxico (que actualizou unha vez aprobado o plan) en espafiol, galego, portugués
e inglés na paxina Web da CHMS e que se distribuiu aos participantes das mesas sectoriais
celebradas durante a consulta publica.

A devandita oficina de planificacién fixo, asi mesmo, un envio masivo por correo ordinario
do borrador do Plan Hidroléxico (formato pendrive) dirixido a mais de 500 institucions
publicas, axentes interesados e organizacidns sociais implicados na xestion ou usos da auga.
Ambas as ddas administraciéns realizaron comunicados ante os medios de comunicacién
para dar a cofiecer o periodo de consulta publica. Mifio-Sil publicou de maneira simultanea
a apertura do periodo de consulta publica dous informes complementarios sobre o Proxecto
de Plan Hidroléxico (“Informacién mdis relevante da proposta do Proxecto de Plan Hidroléxico da
Demarcacién Hidrogrdfica do Mifio - Sil; e o informe “Informacion sobre o proceso de informacion
e participacion publica na elaboracion do PHMS”). Ao rematar o proceso de participacion
activa, Mifo-Sil publicou un documento resumo das actuaciéns realizadas e dos resultados
das mesmas (Confederacién Hidrografica do Mifio-Sil, 2011).

Taboa 1: accions informativas e participativas desenvolvidas nas demarcacions
hidrograficas de Galicia-Costa e Mifio-Sil durante os anos 2010-2012.

Accidns informativas e de participacion publica Galicia-Costa | Mifio-Sil
Paxina Web institucional X X
Notas de prensa e comunicados « «
publicos
Fontes de Informes periédicos X X
|n.forn~1?aon Resumo executivo do Plan Hidrol6xico X X
dispofiibles
Documento divulgativo do Plan «
Hidrol6xico aprobado
Resumo do proceso de participacién «
publica
Mesas sectoriais con axentes 5
afectados/interesados
Acciéns Xornadas abertas de participacion 6
participativas publica (territorializadas)
d Ivid . .
2;3%3’31‘; asen Mes.as d.e .debate multi-sectoriais 10 5
(territorializadas)
Grupos de traballo 2 2
Congresos, conferencias 3 1

Seleccion de axentes e participacion cidada no debate publico.

As oficinas de planificaciéon de Augas de Galicia e de Mifo-Sil estableceron tres
categorias de potenciais persoas e entidades implicadas ou interesadas diferenciando entre
administraciéns publicas, axentes econémicos e sociedade civil, aos que invitaron a participar
en diferente medida no debate publico. As opiniéns dos devanditos axentes clave (usuarios,
axentes econémicos) foron atendidas en ambos os dous casos desde os momentos iniciais
do proceso (conviddndoos a participar na elaboracién do Esquema de Temas Importantes da
Demarcacién), especialmente aquelas persoas ou empresas cuxas actividades ou intereses
estaban afectados polo plan (empresas de xestion hidrica, administracions locais, compaiiias
hidroeléctricas, comunidades de regantes, etc). Asi mesmo, tamén se tiveron en conta as
opiniéns de expertos e técnicos e da comunidade cientifica durante a elaboracién dos plans
de conca.

Na dltima etapa da planificacién a Confederacién Hidrogréfica do Mifio- Sil tratou de
abrir este proceso participativo a un piblico mais amplo, como sindicatos e asociacions
profesionais, agricultores, consumidores, grupos ecoloxistas, investigadores e cidadans en
xeral (Confederacién Hidrogréfica do Mifio-Sil, 2011).

Participacion Publica na elaboracion dos plans hidroléxicos de conca.

Con caracter previo a consulta formal dos seus respectivos plans hidroléxicos, Augas de
Galicia e Mifo-Sil promoveron actividades de participacién publica en diversas localidades
de Galicia, dividindo para tal fin o territorio en sub-concas (Galicia-Costa) ou por comarcas
(Mifio-Sil) nas que se desenvolveron principalmente xornadas abertas e mesas sectoriais,
pero con diferenzas nos procesos participativos formulados por unha e outra administracién
hidraulica.

Durante a ultima fase do proceso planificador, que se corresponde coa elaboraciéon do
borrador do plan hidroléxico e o periodo de consulta publica oficial do mesmo (2010-2011),
Augas de Galicia celebrou seis de mesas de debate multisectoriais co obxectivo de informalos
sobre os principais aspectos e novidades recollidos no futuro plan hidroléxico (ver taboa
2) Un fito importante dentro deste proceso foi a organizacién, en 2010, da “Conferencia
da auga”, que reuniu a numerosos expertos das diferentes areas de traballo relacionadas
coa xestion da auga. En total, case 550 persoas participaron nas reuniéns e conferencias
organizadas por Augas de Galicia sobre o borrador do plan Hidrol6xico, centralizadas nas
tres principais cidades do norte, centro e sur da conca (A Corufia, Santiago e Vigo). A
maioria destes participantes representaban a administraciéns puiblicas, empresas, colexios
profesionais, cientificos e un reducido nlimero de asociaciéns e axentes sociais.

Respecto & Confederacién Hidrografica do Mifio-Sil, cémpre sinalar en primeiro lugar
que o devandito organismo se viu inmerso, durante os anos 2008 e 2009, nun proceso de
division da antiga Confederacién Hidrografica do Norte que derivou na creacién da actual
Confederacién Hidrografica do Mifio-Sil, e que supuxo unha certa paralizacién do proceso
planificador durante a creacién do novo organismo e a asuncién das novas competencias. Tras
iso, a nova oficina de planificacién hidroléxica desenvolveu un plan de participacion publica
que cubriu unha gran parte do territorio da demarcacion e que se baseou principalmente na
celebracién de xornadas abertas & cidadania e mesas sectoriais con diferentes axentes claves.

Durante a redaccién do plan hidrol6xico, Mifo-Sil celebrou un total de seis “Xornadas
abertas”, en diferentes comarcas de Galicia e o Bierzo (Valdeorras, Ribeiro, A Terra Cha, Bierzo,
Sarria -Terra de Lemos e Baixo Mifio) co obxectivo de informar & cidadania sobre o proceso
de planificacién hidroléxica. Asi mesmo, co fin de discutir con axentes claves, aspectos
especificos do Plan, organizaronse nove “mesas sectoriais” con diversos axentes econémicos,
investigadores e organizaciéns ecoloxistas. A iso hai que sumar a celebracién dos grupos de
traballo e dunha xornada informativa en Ourense (2011) que reuniu a numerosos relatores,
expertos e persoas afectadas (ver taboa 3) antes os que se presentou o borrador do Plan.

Mifio-Sil logrou implicar un total de 800 persoas que contribuiron ao proxecto con
mais de 150 propostas e suxestiéns (Mifio-Sil, 2012). As persoas e entidades participantes
representaban a corporaciéns locais, asociaciéns empresariais, sindicatos, agricultores,
vitivinicultores, comunidades de regantes, pizarreiros, empresas hidroeléctricas ou de xestion
hidrica. Entre as numerosas entidades sociais implicadas atopabanse as ONGs ecoloxistas,
asociaciéns vecifiais, asociaciéns culturais e comunidades de usuarios de auga.

Implicacion e satisfaccién cos procesos participativos.

ADirectivaMarco daAugaestablece anecesidade deinformarrespecto do desenvolvemento
e avaliacién de resultados dos procesos participativos, co obxecto de achegar transparencia
e informar aos participantes e a cidadania das actividades desenvolvidas, a resposta recibida,
as contribuciéns presentadas polos implicados e a translacién das devanditas achegas ao plan

hidrol6xico. En Galicia, as administracions hidrol6xicas mediron os resultados do proceso
participativo a través de “cuestionarios de satisfaccion” cubertos en diferente medida polos
asistentes as xornadas participativas.

Durante a Gltima fase do proceso de planificacién, Galicia-Costa desefiou e distribuiu ddas
“enquisas aos participantes das mesas, unha delas no momento de presentaciéon do proceso,
previamente a publicacion do Plan, e a outra cando, unha vez publicado o documento se deu
inicio & fase de Consulta publica” (Augas de Galicia, 2012b px. 84). A primeira foi cuberta
por un total de 19 persoas que asistiron as mesas tematicas organizadas polo devandito
organismo e que principalmente representaban a sectores afectados (50%) e administracions
publicas (35%). Malia o reducido nimero de respostas existe unha satisfaccion media-alta
(51%) co proceso participativo, ainda que unha alta porcentaxe non respondese & devandita
pregunta (49%).

O segundo cuestionario (distribuido nas mesas multisectoriais celebradas durante a
consulta publica do plan) foi respondido por un total de 25 persoas e avaliaba- entre outras
cuestions de caracter técnico- a percepcién dos participantes do seu grao de influencia no
proceso planificador. Segundo o0 92% dos enquisados, a participacioén publica activa a través
de mesas de traballo territoriais constitie un primeiro paso na difusién e elaboracién dun Plan
Hidroléxico consensuado (Galicia-Costa, 2012b px. 98).

A Confederacién Hidrogréfica do Mifio-Sil, pola sta parte, distribuiu nas xornadas e mesas
sectoriais convocadas para informar e debater sobre o proxecto de plan hidroléxico (anos
2010 e 2011), un cuestionario anénimo que obtifia a opinién dos participantes de cada
reunién respecto da organizaciéon da sesion (publicidade, tempo, participantes, lugar de
celebracién), o desenvolvemento da xornada ou reunién (obxectivos, informacién achegada,
contido técnico) e os resultados (comprensiéon, utilidade, interese en volver participar noutras
reuniéns similares).

Case o 70% das 800 persoas participantes cubriron a enquisa, amosando unha alta
satisfaccion con todos os items formulados (puntuacions superiores a 4 nunha escala de 1-5),
especialmente nos aspectos organizativos, os obxectivos e a utilidade da xornada. Foron
mais criticos ao valorar aspectos como a publicidade da xornada ou a claridade dos datos
amosados ou a accesibilidade da administracion da auga ao cidadan, algo que concorda
tamén coa necesidade manifestada de que a administracién realice mais xornadas para
debater sobre a xestiéon da auga, e o seu interese en volver participar en futuras xornadas
deste tipo (Mifio-Sil, 2012, Anexo 11, pax. 65 a 83).

Contribuciéns e propostas realizadas pola cidadania e axentes clave
durante o periodo de consulta publica.

Durante a consulta pdblica formal do Borrador do Plan Hidroléxico de Demarcacién e
do Informe de Sostibilidade Ambiental de Galicia-Costa (2011) e de Mifio-Sil (2012), ambas
as ddas administracions recibiron un ndmero de propostas e alegacions bastante similar.
Galicia-Costa recibiu 54 propostas e Mifio-Sil recibiu 74 alegaciéns. En ambos os dous casos,
a maioria delas procedentes de diferentes administraciéns publicas, asociaciéns empresariais,
ONG ecoloxistas e partidos politicos.

Taboa 2: Actuacions de participacion publica desenvolvidas por Augas de Galicia
durante a tltima fase do proceso de planificacion.

Participacion publica sobre o Plan Hidrol6xico de Galicia-Costa (2010-2011)

Metodoloxia
seleccionada

Accion desenvolvida

Localizacion

Numero de
participantes

publica na conca Sur de Galicia-Costa

“Conferencia da Auga” . 200
9 Santiago de
S o Compostela
Xornadas/ “Xornadas de Planificacion Hidroldxica” P 100
Conferencias
Il Xornadas “Auga, medio ambiente e
L ,9 . Abegondo 60
participacion publica
12 Mesa intersectorial de participacién
publica: “Informacién sobre a xestién da | A Corufia 24
auga na conca norte de Galicia-Costa”
1% Mesa intersectorial de participacién .
S w ) ., Santiago de
publica: “Informacion sobre a xestion da 13
.. » | Compostela
auga na conca centro de Galicia-Costa
1% Mesa intersectorial de participacién
publica: “Informacién sobre a xestién da Vigo 15
auga na conca sur de Galicia-Costa”
2 Mesa intersectorial de participacién ~
Mesas el ! participad A Corufia 20
. . . | publica na conca norte de Galicia-Costa
Multisectoriais
(territorializadas) | ., . . S .
2? Mesa intersectorial de participacién Santiago de 19
publica na conca Centro de Galicia-Costa| Compostela
2% Mesa intersectorial de participacién Vigo 11
publica na conca Sur de Galicia-Costa 9
32 Mesa intersectorial de participacién ~
- L AC 14
publica na conca Norte de Galicia-Costa oruna
3? Mesa intersectorial de participacion Santiago de 15
publica na conca Centro de Galicia-Costa| Compostela
* Mesa i il S '
3% Mesa intersectorial de participacién Vigo 11

1 B_a%t

Participacion publica sobre o Plan Hidroléxico de Galicia-Costa (2010-2011)

Metodoloxia
seleccionada

Accion desenvolvida

Localizacién

Numero de
participantes

Grupos de
traballo

Santiago de

I 2
Grupo de traballo de portos e costas Compostela 0
Grupo de traballo de conservacién da Santiago de 20
natureza Compostela

Taboa 3: Actuacions de participacion publica desenvolvidas pola Confederacion
Hidrografica do Mifio-Sil durante a ultima fase do proceso de planificacion.

Participacion publica sobre o Plan Hidroloxico de Mifio-Sil (2010-2012)

Metodoloxia
seleccionada

Accion desenvolvida

Localizacion

Ndmero de
participantes

Mesas Mesa Sectorial sobre o Réxime de Lugo 25
Multisectoriais | Caudais Ecol6xicos
Ourense 55
DN O Barco de
Xornada aberta de participaciéon publica Valdeorras 72
Xornadas Xornada aberta de participacién puablica Ribadavia 66
Abertas de
Egrgllic(!saaon Xornada aberta de participacién publica | Cubillos del Sil 34
sobre o Plan S
Hidroléxico Xornada aberta de participacién publica Guitiriz 100
territorializadas
(territorializadas) Xornada aberta de participacién publica Sarria 55
Xornada aberta de participacién publica Tomifo 225
Grupos de Grupo de Traballo sobre “Calidade, . 10
P B Santiago de
traballo xestion e tratamento de augas” coa Compostela
(workshops) Plataforma “ENVITE” P 12

Participacion publica sobre o Plan Hidrol6xico de Mifio-Sil (2010-2012)
Metodoloxia .l . . Ndmero de
. Accion desenvolvida Localizacion . .
seleccionada participantes
Xornadas de informacién publica sobre
Xornadas/ o Proxecto de Plan Hidroldxico “Xestion
. Ourense 170
Conferencias | responsable da auga para un futuro
sostible”
Mesa Sectorial co Sector Pizarreiro O Barco de 9
Valdeorras
Mesa Sectorial co sector viti-vinicultor Ribadavia 7
(C.R. D.O. Ribeiro)
Mesas Mesa Sectorial coa Asociacién Galega de
L. . . Ourense 24
Sectoriais Investigadores da Auga (Agaia)
Mesa Sectorial con entidades ecoloxistas
. Ourense 10
e conservacionistas
Mesa Sectorial coas comunidades de
Ourense 11
regantes

4. RESULTADOS

As confederaciéns hidrogréficas Augas de Galicia e Mifio-Sil desenvolveron procesos
de participacién pulblica de maneira practicamente simultdnea en Galicia, desde 2007 ata
2012 ainda que con notables diferenzas na sda formulacién. Atendendo ao establecido na
DMA, ambas as ddas administraciéns diferenciaron entre informacién publica (informacién
dispofiible sobre o plan e os procesos de decisién publica), consulta piblica (periodo oficial
de presentacion de alegacions por parte de interesados e publico en xeral ante un plan
ou decision das autoridades) e participacion activa (implicacion das persoas e entidades
interesadas ou afectadas e o pUblico en xeral nos procesos de decisién). En ambos os dous
casos a participacion activa da cidadania impulsouse na Gltima etapa do proceso planificador
(anos 2010 e 2011), agas algunhas actuacions realizadas para dar a cofiecer o Esquema de
Temas Importantes da Demarcacién (ETI) no ano anterior.

A transposicién da Directiva Marco da Auga (DMA) ao ordenamento espafiol contribuiu
significativamente & mellora da calidade e cantidade de informacién dispofiible sobre os
plans hidroléxicos de conca. A informacién é fundamental para que a participacién cidada
poida ser viable e eficaz, achegando a informacién técnica necesaria para favorecer o debate
publico e a construcién da opinién publica, especialmente cando a devandita informacién
é proporcionada polas canles de comunicacién accesibles e axeitados e estd adaptada as

capacidades e necesidades dos usuarios, en formatos “amigables”, e actualizada con
regularidade (CIS, 2003).

Tanto Galicia-Costa como Mifio-Sil fixeron un importante esforzo para proporcionar
informacién e estudos técnicos precisos para unha correcta valoracién das problematicas
relacionadas coa xestion da auga nas concas galegas. Asi mesmo, tamén publicaron e
distribuiron informacién “non técnica” e resumos mais divulgativos sobre o contido dos
plans hidroléxicos. Porén, isto non leva consigo necesariamente unha mellor comprensién
e cofiecemento dos obxectivos da planificacién pola cidadania, pois o publico en xeral
foi excluido da maioria dos procesos participativos desenvolvidos no territorio das concas
galegas, ou soamente se lles implicou na ultima etapa da planificacion, cando a maioria das
decisiéns xa estaban adoptadas.

Os plans hidroléxicos son extensos documentos de caracter técnico e normativo,
dificilmente comprensibles polo piblico non especializado, o que dificulta a comprensién
e a participacion dos cidadans no proceso. Por iso, bétase en falta a elaboracién de
documentos doadamente comprensibles dirixidos a audiencias non-técnicas, sendo preciso
un maior esforzo por parte de ambas as didas administraciéns publicas para facer mais
accesible e atractivo o contido dos plans de xestién desde os momentos iniciais, cando
resulta mais factible incorporar a sabiduria, a experiencia e as percepcioéns das persoas
afectadas ou interesadas.

En canto aos axentes implicados no proceso, de acordo coa DMA, a auga é un asunto
publico que concirne a todo o mundo, polo que os procesos de consulta e participacion
cidada deben abrirse non sé a afectados e interesados, senén tamén a toda a cidadania, a
diferenza do que tradicionalmente se vifia facendo nas administraciéns hidraulicas, onde
se convidaba a “opinar” a determinados usuarios como as compafiias hidroeléctricas ou as
comunidades de regantes.

Augas de Galicia e a Confederacién Hidroléxica do Mifio-Sil realizaron un proceso inicial
de identificacién de potenciais axentes interesados e implicados establecendo tres categorias:
administraciéns publicas, axentes econémicos e sociedade civil. Durante a segunda fase do
proceso planificador- correspondente coa elaboracién do Esquema de Temas Importantes
ETI)- convidaron a participar no proceso a axentes clave, principalmente aqueles cuxas
actividades ou intereses poderian verse afectados polo plan hidroléxico (empresas
relacionadas coa xestion da auga, administraciéns locais, comunidades de regantes,
compafifas hidroeléctricas). As oficinas de planificacion de ambas as dias administracions
hidrol6xicas celebraron ao longo dos anos 2010-2012 diversas mesas sectoriais e xornadas
dirixidas a informar sobre os principais aspectos da xestién da auga e do contido do borrador
do futuro plan hidroléxico de conca.

Cémpre sinalar que soamente Mifio- Sil fixo un esforzo real por tratar de abrir o proceso
participativo a un sector mais amplo da cidadania, celebrando xornadas abertas en diferentes
comarcas e localidades e convidando a participar a diferentes axentes sociais (traballadores,
agricultores, consumidores, asociaciéns ambientalistas, culturais, vecifiais, investigadores).
Estas xornadas desenvolvéronse principalmente na Gltima etapa do proceso de planificacion
e durante periodos curtos de tempo, circunstancias coincidentes con diferentes experiencias
impulsadas noutras partes do Estado (Espluga e Subirats, 2008; Hernandez-Mora et al, 2010).

En consecuencia, as alegaciéns presentadas pola cidadania durante a consulta oficial
dos novos plans hidroléxicos de conca foron escasas (54 no caso de Galicia-Costa e 74 no
caso de Mifio-Sil) se se ten en conta o territorio e o nimero de residentes en ambas as

ddas demarcacions e foron realizadas unicamente por administracions publicas, sectores
implicados ou afectados polo contido do plan (entidades empresariais, comunidades de
augas...) e asociacions ecoloxistas principalmente.

Os cuestionarios de satisfaccion cubertos polos participantes nas actuacions de
informacion e participacion activa desenvolvidas por ambas as duas oficinas de planificacion,
amosan que os participantes estan altamente satisfeitos co proceso, ainda que no caso de
Galicia-Costa, os cuestionarios foron soamente contestados por un total de 51 persoas. En
Mifio-Sil os resultados foron mais representativos, ao ser cubertos por cerca de 400 persoas
(o 70% dos participantes).

5. REFLEXION FINAL

A implementaciéon da Directiva Marco da Auga en Galicia significou un importante
paso desde o punto de vista da participaciéon cidada nun asunto de interese xeral como a
xestion da auga, especialmente no que respecta & informacién e consulta dos novos plans
hidrol6xicos. Porén, cémpre dicir, que non existiu en Galicia unha verdadeira participacién
activa, no sentido recollido pola propia DMA. Para iso, os procesos participativos deberian
terse desenvolto durante periodos mais prolongados no tempo, pois asi se favorece un
maior intercambio de cofiecemento e o debate sobre as problematicas, potenciando o papel
dos implicados na conservacién do recurso e, desde logo, trasladando estes debates a area
publica, co desenvolvemento de procesos mais transparentes e abertos & cidadania.

A participaciéon activa require, asi mesmo, unha mellora da calidade da informacién
dispoiiible e que esta sexa transmitida a través das canles de comunicacién habituais para a
cidadania. Asi, os medios de comunicacién seguen a ser a primeira e mais relevante fonte de
informacion e educacién ambiental (Garcia Mira & Lema Blanco, 2007) e deben ser tidos en
conta, especialmente cando se busca unha maior implicacién e sensibilidade cidadéa ante un
problema ambiental ou un asunto publico (Lema Blanco, 2005; Lema Blanco & Meira Cartea,
2007), como o é o uso da auga e a conservacion dos recursos naturais.

Neste sentido, un plan de participaciéon cidada require tamén dunha estratexia de
comunicacién bidireccional que tefia en conta as novas tecnoloxias da comunicacién e
as novas ferramentas dispoiibles para o intercambio de informacién co cidadan/cidada e
a obtencién de certo feedback. Un exemplo diso son as redes sociais, que xa estan a ser
empregadas polas administraciéns ambientais europeas, mais que foron esquecidas polos
promotores dos procesos participativos, especialmente cando se iniciou un novo proceso
planificador (2015-2021) que todo parece indicar que seguira a mesma lifia que o anterior.

Maximizar a aprendizaxe social implicita na participacién publica require considerar os
procesos de comunicacion e participacién dentro do medio social dos actores implicados
(Moster et al, 2007) e da conveniencia das metodoloxias desefiadas para a facilitacion dos
procesos, o procesamento da informacién e a xestion do cofiecemento xerado (Pahl-Wostl et
al, 2007). Nos casos referidos & xestiéon da auga, a experiencia demostrou que é importante
desefiar procesos participativos flexibles e coherentes. Cémpre, asi mesmo, unha reforma
das estruturas participativas formais existentes, é indispensable incorporar novos axentes e
participantes ao debate publico, favorecer a participacion e a aprendizaxe de todas as persoas
e, finalmente, desefiar debates pulblicos cunha perspectiva a longo prazo.

E ben cofiecido que a participacion efectiva sé existe cando se aposta por procesos activos,
ricos e prolongados no tempo. S6 neste caso seremos capaces de involucrar & cidadania
na xestion dos recursos hidricos, resolver conflitos a través do didlogo e acadar un maior

apoio social & xestién publica (CIS, 2003). Consecuentemente, os xestores publicos deberian
facer un maior esforzo por reformar as estruturas participativas actuais (consellos da auga
e consellos de demarcacién, principalmente) e involucrar a sociedade en xeral na xestion
publica (Tippett et al., 2005; Ridder et al, 2005).

Todo iso require dun cambio fundamental nas actitudes dos xestores, asi como un cambio
nas metodoloxias de toma de decisiéns e o propio desefio dos procesos participativos. Neste
sentido, a Educaciéon Ambiental e a Psicologia Social poden xogar un rol importante no
desefio de novas metodoloxias e estratexias de participacién cidada (Garcia Mira et al., 2007)
gue axuden & mediacion e xestion de posibles conflitos de intereses e a busca de solucions
consensuadas (Tippett et al., 2005).

